
PER AKTIN NORMATIV NR.19, DATE 29.12.2022 “PER DISA NDRYSHIME NE
LIGJIN NR.115/2021 “PER BUXHETIN E VITIT 2022”, TE NDRYSHUAR

I. Hyrje.

Komisioni pér Ekonominé dhe Financat, né cilésiné e Komisionit pérgjegjés, né mbledhjen e datés
24 janar 2023, shqyrtoi aktin normativ nr.19, daté 29.12.2022 “Pér disa ndryshime né ligjin
nr.115/2021 “Pér buxhetin e vitit 20227, t€ ndryshuar. Akti normativ u shqyrtua sipas rregullave
té parashikuara né nenet 32-38 té Rregullores sé Kuvendit.

Komisioni caktoi relatore, pér kété akt normativ, znj. Anila Denaj.

Né mbledhjen e Komisionit ishin té ftuar, nga Ministria e Financave dhe Ekonomisé:

- Znj. Adela Xhemali, Zévendésministre;

- Z. Nikolla Lera, Drejtor i Drejtorisé sé Pérgjithshme té Politikave Makroekonomike,
Céshtjeve Fiskale dhe Punésimit;

- Znj. Xhoana Agolli, Drejtore e Drejtorisé sé Menaxhimit té Buxhetit;

- Z. Endrit Lami, Drejtor i Drejtorisé sé Politikave Makroekonomike dhe Céshtjeve Fiskale;

- Znj. Sjuzi Lazebeu, Késhilltare.

Il. Baza ligjore.

Akti normativ nr.19, daté 29.12.2022 éshté paraqitur pér miratim nga Keéshilli i Ministrave dhe
shqyrtohet nga Kuvendi mbéshtetur né bazén kushtetuese e ligjore, si mé poshté:



- nenet 101 dhe 160 té Kushtetutés;

- nenin 46 té ligjit nr.9936, daté 26.6.2008 “Pér menaxhimin e sistemit buxhetor né Republikén
e Shqipéris€”, té€ ndryshuar;

- rregullat e pércaktuara né kreun 111 té pjesés sé dyté té Rregullores sé Kuvendit.

Akti normativ shogérohet me relacionin pérkatés, sipas kérkesave té nenit 68 té Rregullores sé
Kuvendit. Miratimi i tij kérkon njé shumicé té thjeshté votash, sipas nenit 55, pika 3 té Rregullores
sé Kuvendit.

1. Qéllimi dhe pérmbajtja e aktit normativ.
[11.1. Zhvillimet ekonomike gjaté vitit 2022.

Rritja ekonomike.

Ekonomia e vendit, gjaté vitit 2022, vijoi zhvillimin me ritme pozitive. Pas rritjes sé forté té
ekonomisé gjaté vitit 2021 prej 8.5 pér qind, ritmi i rritjes gjaté vitit 2022 vazhdoi té jeté pozitiv,
por me ritém mé té ulét, me njé pritshméri prej 3.7 pér gind.

Nga piképamja e kérkesés, rritja ekonomike u ndikua nga rritja e konsumit dhe investimeve.
Eksportet dhe importet u rritén ndjeshém, por kontributi i tyre né rritjen e PBB ishte neutral.

Nga piképamja e ofertés, rritja e PBB u ndikua nga rritja e ndjeshme e sektoréve té ndértimit dhe
shérbimeve, si dhe rritja pozitive e sektoréve té bujgésisé dhe industriseé.

Tregu i punés.

Rritja ekonomike u shogérua me pérmirésim té treguesve té punésimit. Punésimi pér vitin 2022 u
rrit ndjeshém, me 4.6 pér gind. Norma e papunésisé vijoi tendencén rénése, duke arritur nivelin
11.2 pér gind né vitin 2022, nga 14.1 pér gind gé ishte né vitin 2017,

Treguesit fiskalé.

Té ardhurat e pérgjithshme té buxhetit arritén nivelin 580 miliardé leké. Kéto té ardhura u realizuan
né masén 96 pér qind, me njé mosrealizim prej 3.5 miliardé lekésh.

Shpenzimet e pérgjthshme té buxhetit arritén nivelin 645 miliardé leké. Kéto shpenzime u
realizuan né masén 96.7 pér qind, me njé mosrealizim prej 21.9 miliardé lekésh.

Deficiti buxhetor u reduktua me - 3.5 miliardé leké né krahasim me planin dhe - 19.8 miliardé leké
né krahasim me njé vit mé paré. Ai arriti nivelin 3.2 pér gind té PBB, nga 4.5 pér qgind e PBB gé
ishte njé vit mé paré.

Gjithashtu, vijoi reduktimi i deficitit primar fiskal, pér té arritur drejt realizimit té objektivit té
Kuadrit Makroekonomik e Fiskal Afatmesém pér kthimin e tij né nivel pozitiv né vitin 2023.



Borxhi publik vijoi tendencén rénése, duke arritur nivelin 68.8 pér gind té PBB, nga 73.2 pér gind
e PBB qé ishte né vitin 2021 dhe 74.5 pér gind e PBB né vitin 2020.

Treguesit monetaré.

Inflacioni i gmimeve té konsumit ishte né nivele té larta historike, duke arritur nivelin mesatar prej
6.7 pér gind. Ndikimin kryesor e dha goditja e huaj. Megjithaté, pértej kétij efekti té drejtpérdrejté,
niveli i larté i inflacionit vazhdon té ushqgehet nga transmetimi i tij né koston e mallrave dhe
shérbimeve, si dhe nga kérkesa relativisht e géndrueshme pér mallra e shérbime né vend, e cila
siguron njé shkallé té larté té shfrytézimit té kapaciteteve, vecanérisht né tregu e punés.

Normalizimi i politikés monetare synoi mbajtjen nén kontroll té inflacionit, duke synuar
reduktimin e tij gjaté vitit 2023 dhe kthimin né objektiv né vitin 2024. Ky parashikim bazohet né
reduktimin e pritur té inflacionit né ambientin botéror, né reduktimin progresiv té efekteve té
raundit té dyté né vend, si dhe né ruajtjen e normave pozitive té rritjes ekonomike gjaté periudhés
né vijim.

Sistemi financiar éshté i shéndoshé dhe efikas. Bankat shqgiptare gézojné rezerva té mira kapitali,
likuiditeti dhe norma té uléta té kredive me probleme.

[11.2. Ndryshimet e méparshme né buxhetin e vitit 2022.
Buxheti i vitit 2022 éshté ndryshuar mé paré me tri akte normative, si mé poshté:

- Akti normativ nr.3, daté 12.3.2022, i cili synonte akordimin e mbéshtetjes buxhetore pér
sektorin e energjisé elektrike dhe financimin e paketés sé rezistencés sociale ndaj pasojave
té krizés. Ky akt normativ ruajti té pandryshuar treguesit kryesoré makroekonomiké, si
deficitin buxhetor dhe borxhin publik. Ai rriti té ardhurat dhe shpenzimet e pérgjithshme
té buxhetit respektivisht me té njejtén vleré, 10 miliardé leké.

Paketa e rezistencés sociale u parashikua né vlerén 6 miliardé leké dhe u shpérnda me
vendim té Késhillit t& Ministrave pér zbutjen e efekteve té krizés aktuale, pér té siguruar
mbéshtetjen e shtresave né nevojé, sektorit té transportit publik dhe sektorit té bujgésiseé.

Gjithashtu, ky akt normativ parashikoi disa rialokime né shpenzimet korrente e kapitale,
pér té rritur efektivitetin e tyre.

- Akti normativ nr.12, daté 29.7.2022, i cili parashikoi:

v Rritjen e té ardhurave té pérgjithshme té buxhetit me 30 miliardé leké, bazuar né
rezultatet pozitive té mbledhjes sé té ardhurave deri né até periudhé;



v' Rritjen e shpenzimeve té pérgjithshme té buxhetit me 13 miliardé leké, me géllim
shtrirjen e métejshme té periudhés sé financimit té paketés sé rezistencés sociale
ndaj pasojave té krizés, me vleré 6.1 miliardé leké;

v" Reduktimin e huamarrjes sé brendshme dhe té deficitit buxhetor né masén 17
miliardé leké, pér té siguruar géndrueshmériné e parametrave makroekonomiké té
vendit.

- Akti normativ nr.17, daté 1.12.2022, i cili béri disa rialokime midis zérave té té ardhurave
dhe shpenzimeve té buxhetit, duke reflektuar ecuriné e tyre pér periudhén 11-mujore. Ky
akt normativ rriti té ardhurat dhe shpenzimet e pérgjithshme té buxhetit, respektivisht me
5 miliardé leké, duke ruajtur té pandryshuar deficitin buxhetor dhe borxhin publik.
Rialokimet midis zérave té shpenzimeve buxhetore synuan mbéshtetjen e disa projekteve
priritare né fushat e ridértimit, transportit rrugor, ujésjellés-kanalizimeve, zhvillimit
ekonomik, infrastrukturés aeroportuale, gazifikimit té vendit, mirémbajtjes rrugore,
sistemit shéndetésor, digjitalizimit dhe geverisjes elektronike, mbéshtetjes sé fermeréve,
infrastrukturés sportive et;.

111.3. Qéllimi dhe pérmbajtja e aktit normativ.
Akti normativ nr.19, daté 29.12.2022 parashikon ndryshimin e katért né buxhetin e vitit 2022.

Nevoja pér aktin normativ lindi pas analizés gé Ministria e Financave dhe Ekonomisé i béri
realizimit té pritshém té treguesve makroekonomikeé e fiskalé, né fund té vitit 2022 dhe vlerésimit
té kontributit qé duhet té jepej pér shpérndarjen e paketés sé re té fundvitit, né formén e pagesave
té menjéherhme, pér njé séré kategorish té shtresave sociale.

Qéllimi i aktit normativ éshté dhénia e mbéshtetjes financiare té menjéhershme, né fund té vitit
2022, pér disa kategori té shtresave sociale mé né véshtirési, pér té pérballuar rritjen e inflacionit.

Ndryshimet gé parashikohen né aktin normativ jané si mé poshté:

Sé pari, rriten té ardhurat e pérgjithshme té buxhetit me 1.5 miliardé leké. Kjo rritje parashikohet
né té ardhurat nga kontributet e sigurimeve shogérore e shéndetésore, té cilat kané pasur
performancé té kénagshme gjat vitit 2022.

Sé dyti, rriten shpenzimet e pérgjithshme té buxhetit né té njetjén vleré, 1.5 miliardé leké. Kjo rritje
éshté rezultante e rialokimeve né shpenzimet buxhetore, si mé poshté:

- Rriten me 7.8 miliardé leké shpenzimet pér fondin rezervé té buxhetit té shtetit, né fomén
e mbéshtetjes financiare té menjéhershme pér pérballimin e inflacionit té luftés pér disa
kategori té shtresave sociale, e konkretisht:

v' 8 mijé leké pér ¢cdo pensionisét;



v' 8 mijé leké pér cdo pérfitues t& ndihmés ekonomike dhe aftésisé sé kufizuar;
v' né masé té diferencuar pér té gjithé punonjésit buxhetoré, pérfshiré mijekét,
infermierét, arsimtarét, punonjésit e Policisé, zjarrfikésit etj.

- Reduktohen shpenzimet korrente me 3 miliardé leké, té detajuara si mé poshté:

Shpenzime personeli 0.4 miliardé leké;

Interesat 0.1 miliardé leké;

Shpenzimet operative dhe té mirémbajtjes 0.9 miliardé leké;
Subvencionet 0.08 miliardé leké;

Shpenzimet pér kompensimin né vleré té pronaréve 1.5 miliardé leké;
Shpezimet pér pagesén e papunésisé 0.03 miliardé leké.

- Reduktohen shpenzimet kapitale me 2.6 miliardé leké, té detajuara si mé poshté:
v’ Shpenzimet kapitale me financim té brendshém 0.6 miliardé lekg;
v" Shpenzimet kapitale me financim té huaj 2 miliardé leke.

Sé treti, deficiti buxhetor dhe borxhi publik nuk ndryshojné.

IV. Pérputhshméria e aktit normativ me kushtetutén.

Akti normativ nr.19, daté 29.12.2022 plotéson kriteret e pércaktuara né nenin 101 té kushtetutés,
si dhe té analizuara né vendimin nr.24, daté 10.11.2006 dhe vendimin nr.23, daté 16.4.2014 té
Gjykatés Kushtetuese.

Nevoja pér aktin normativ lindi pér té siguruar financimin e njé séré shtresash té réndésishme té
popullsisé, me qéllim pér t’i mbrojtur nga fenomeni 1 rritjes s€ ¢mimeve, i1 ndikuar nga situata
gjeopolitike ndérkombétare, sulmi Rus mbi Ukrainén.

Duke gené se viti 2022 pothuajse kishte pérfunduar, Késhilli i Ministrave vlerésoi se kéto
ndryshime ishin té nevojshme dhe urgjente, ndaj duhet té miratoheshin me akt normativ. Nése
ndryshimet buxhetore do té propozoheshin me projektligj, do té mungonte koha e nevojshme pér
sigurimin e mbéshtetjes financiare. Pér kété arsye, akti normativ plotéson edhe Kriterin e urgjencés.

Gjithashtu, akti normativ plotéson edhe kriterin e pérkohshmérisé, pasi vepron me fuginé e ligjit
pér njé periudhé maksimale prej 45 ditésh, deri né datén e miratimit té tij nga Kuvendi. Ky akt
normativ duhet té miratohet nga Kuvendi brenda datés 12 shkurt 2023.



V. Diskutimi né Komision.

Zévendésministrja e Financave dhe Ekonomisé paragiti aktin normativ, duke u ndalur né nevojén,
synimet, pérmbajtjen, si dhe impaktin e tij tek gytetarét dhe né ekonominé e vendit.

Relatorja theksoi se akti normativ éshté shumé i réndésishém, pasi mundésoi mbéshtetjen
financiare té menjéhershme té disa kategorive té popullsisé, si¢ jané pensionistét, personat me
ndihmé ekonomike dhe aftési té kufizuar, punonjésit buxhetoré, pérfshiré mjekét, infermierét,
arsimtarét, punonjésit e Policisé sé Shtetit dhe zjarrfikésit. Kjo mbéshtetje financiare u dha si masé
lehtésuese pér kompensimin e rritjes sé inflacionit.

Mbéshtetja financiare u mundésua si népérmjet pérdorimit té shtesés sé té ardhurave, ashtu edhe
reduktimit té shpenzimeve né zérat ku fondet buxhetore nuk jané pérdorur térésisht sipas planit.

Gjaté diskutimit, shumica e anétaréve té Komisionit mbéshtetén mendimin e relatores dhe u
shprehén pro miratimit té aktit normativ. Disa anétaré té Komisionit kérkuan spjegime dhe
informacion mé té ploté pér nivelin e realizimit té treguesve kryesoré makroekonomiké e fiskalé
gjaté vitit 2022, si¢ jané té ardhurat, shpenzimet, deficiti buxhetor, borxhi publik etj, pér té cilat
pérfagésuesit e Ministrisé sé Financave dhe Ekonomisé dhané informacionet pérkatése. Gjithashtu,
Zévendésministrja e Financave dhe Ekonomisé dhe drejtuesit e tjeré té stafit teknik té késaj
ministrie dhané informacionet respektive pér ¢éshtjet e ngritura nga anétarét e Komisionit, si mé
poshté:

Lidhur me pyetjen se pér cfaré arsyesh ndryshimet e parashikuara né aktin normativ nr.19, daté
29.12.2022 nuk u parashikuan né ligjin fillestar té buxhetit apo né aktet e méparshme ndryshuese
té tij:

Vendi yné, prej 3-4 vjetésh, ndodhet né situatén e energjencave dhe té gjendjes sé
jashtézakonshme, té ndikuar nga pandemia Covid-19, sulmi i Rusisé ndaj Ukrainés, kriza
energjitike dhe infacioni. Kjo situaté ka gené me zhvillime dinamike, ndaj edhe shkalla e
parashikueshmérisé, né fillim té vitit, nuk mund té ishte shumé e sakté. Pér kété arsye, buxheti i
vitit 2022 éshté ndryshuar 4 heré (pérfshiré aktin normativ nr.19, daté 29.12.2022), duke
parashikuar paketa mbéshtetése ndaj shtresave né nevojé dhe duke ndérmarré masa té tjera né
drejtim té zhvillimit ekonomik té vendit.

Né fund té vitit 2022, Ministria e Financave dhe Ekonomisé analizoi realizimin e treguesve
makroekonomikeé e fiskalé dhe evidentoi nevojén pér pérdorimin e shtesés sé té ardhurave, si dhe
té fondeve té papérdorura, pér dhénien e mbéshtetjes financiare t&€ menjéhershme pér njé séré
shtresash té popullsisé, té goditura mé tepér nga rritja e inflacionit.

Lidhur me faktorét gé kané ndikuar né rritjen e té ardhurave:

Rreth 58 pér gind e shtesés sé té ardhurave éshté ndikuar nga rritja e inflacionit dhe reflektohet tek
té ardhurat nga TVSH. Pjesa tjetér, prej rreth 42 pér qind, éshté rrjedhojé e forcimit té
miradministrimit fiskal dhe e rritjes ekonomike.



Lidhur me marzhet e fitimit té kompanive té sektorit té karburanteve:

Bordi i Transparencés né sektorin e karburanteve u ngrit pér té béré kontrollin e gmimeve, né
situatén e rritjes sé inflacionit, pér té shmangur spekullimet e mundshme nga tregtarét dhe mbrojtur
konsumatorin. Népérmjet kétij Bordi, u mbajtén nén kontroll fitimet e tregtaréve, duke synuar qé
¢mimi final i konsumatorit té ishte sa mé i ulét. Kjo masé béri t&é mundur gé marzhi i fitimit té
sektorit té karburanteve, gjaté vitit 2022, té jeté ndjeshém mé i ulét né krahasim me até té vitit té
méparshém.

Gjaté muajit janar 2023 u evidentua njé stabilitet i ¢cmimit té karburanteve né bursat
ndérkombétare. Bordi i Transparencés pér cmimin e karburanteve do té mbahet né fuqgi pér sa kohé
gé cmimet né kété treg do té vijojné té jené ndjeshém mé té larta se mesatarja afatgjaté. Kur té keté
njé reduktim té ndjeshém té ¢cmimit té karburanteve, Bordi i Transparencés do té dalé nga
funksionimi.

Né pérfundim té diskutimit, anétarét e Komisionit theksuan se éshté e nevojshme qé strukturat
ekzekutive té pérmirésojné mé tej procesin e planifikimit dhe zbatimit té buxhetit. Kujdes i shtuar
nevojitet si né drejtim té rritjes sé té ardhurave, ashtu dhe té monitorimit té kryerjes sé shpenzimeve
publike né pérputhje me planin.

VIII. Pérfundim.
Duke gené se akti normativ:
- Eshté né pérputhje me kushtetutén dhe legjislacionin né fugi;
- Ka ardhur dhe shqyrtohet né pérputhje me Rregulloren e Kuvendit;
- Mundéson mbéshtetjen financiare té njé pjese té réndésishme té popullsisé kundrejt
fenomenit té inflacionit;

Komisioni e miratoi aktin normativ nr.19, daté 29.12.2022 me shumicé votash.

RELATORJA KRYETARI

Anila DENAJ Eduard SHALSI

